
GOUVÈNÈ CUOMO ANONSE PLIS PASE 200 REFÓM POU EDE DIRÈKTEMAN BIZNIS YO NAN ETA NEW 

YORK 

 

Depi 2011, refòm administratif ak règlemantasyon te pèmèt biznis yo ogmante revni epi kreye travay 

pou Nouyòkè yo 

 

 

Gouvènè Andrew M. Cuomo jodia te anonse ke plis pase 200 refòm administratif ak règlemantasyon te 

avanse depi 2011 pou ede biznis Eta New York yo ogmante revni, elaji operasyon epi vini lidè endistri. 

 

“Lè administrasyon nou an te antre an fonksyon, New York te ge yon klima biznis ostil ki te fè li difisil 

pou devlope yon biznis epi kreye travay. Nou te fè sa gwo priyorite nou pou chanje reyalite sa, e jodia li 

mwen chè ak pi fasil pou fè biznis nan Eta New York pase anvan,” Gouvènè Cuomo te deklare. “Mwen 

fyè sou pwogrè ki te fèt pandan kat dènye ane ki sot pase yo, paske Empire State yon fwa ankò ouvè pou 

biznis.”  

 

Sou Gouvènè Cuomo, plis pase 25 ajans nan eta te aplike refòm administratif ak règlemantasyon pou 

retire obstak ki te istorikman anpeche biznis yo atenn tout potansyèl yo. Ajans eta yo te devlope ak 

aplike refòm biznis sa yo atravè yon apwòch ki baze sou kominote ki gen ladan rekòmandasyon ak 

kòmantè ki soti bò kote entèvenan ekstèn yo tankou pwopriyetè biznis yo, òganizasyon defans biznis yo, 

sendika sektè prive, ak minisipalite lokal yo. Objektif Gouvènè a se pou itilize yon apwòch olistik pou 

enplemante règleman dirab ak pratik ki adrese bezwen biznis eta New York yo. 

 

Ou ka wè yon nouvo piblikasyon ki demontre yon laj varyete refòm ki te ka ede biznis yo reyisi nan 

mache a la.  

 

Prezante kalite refòm ajans eta yo avanse gen ladan:  

• Adirondack Park Agency: Adopte politik pou adrese vyolasyon biznis yo atravè antant olye pou 

yo fòse biznis yo fèmen. 

• Depatman Agrikilti ak Mache: Te lanse sitwèb PRIDE NEW YORK, yon gichè inik pou manje 

lokal ak pwodui agrikòl.  

• Depatman Konsèvasyon Anviwonman: Règlemantasyon ki te amande pou pèmèt pechè 

scallop bay New York yo pou fè konpetisyon avèk Connecticut ak Rhode Island. 

• Depatman Travay: Pibliye règlemantasyon pou aplike manda stati legal pou detekte fwod 

asirans chomaj ak abi. 

• Depatmant Enpo ak Finans: Modifye obligasyon pou ranpli elektwonikman pou pèmèt biznis 

yo ki gen aksè limite oswa ki pa gen aksè a entènèt pou soumèt reklamasyon yo atravè USPS 

oswa fax. 

• Enfòmasyon sou Devlopman Empire State: Senplifye ak rakousi pwosesis akizisyon piblik pou 

biznis yo. 

• Biwo Sèvis Jeneral: Redwi egzijans kosyon ak lèt kredi pou biznis yo soumèt pwopozisyon pou 

akizisyon sèvis finansye yo. 

• Komisyon Sèvis Piblik: Bay apeprè $465 milyon dola sèvis enèji efikas a ti biznis, endistriyèl ak 

komèsyal New York. 

• State Liquor Authority: Lanse pwojè, lisans elektwonik a plizyè pwen pou akselere pwosesis 

pèmi pou biznis yo. 

• Komisyon Konpansasyon Travayè: Kreye yon nouvo sistèm “eClaims” “reklamasyon 

elektwonik” pou soumisyon elektwonik reklamasyon konpansasyon travayè yo. 

 

Heather Briccetti, Prezidan Konsèy Biznis Eta New York, te deklare, “Gouvènè Cuomo ansanm avèk 

administrasyon li an te demontre angajman yo pou devlopman ekonomik ak kwasans travay nan tout 

New York e kominote biznis nou an pral kontinye benefisye nan refòm administrasyon Cuomo a te mete 

sou pye pou ane kap vini yo.”  

 

Michael Durant, direktè federasyon nasyonal biznis endepandan Eta New Yokr, te deklare, “Règleman 

ridikil ak initil te ogmante pri pou fè biznis, patikilyèman ti biznis yo, nan New York pandan anpil deseni. 

Gouvènè Cuomo te montre yon vrè lidèchip lè li koupe nan fòmalite administratif ki pa nesesè e nou 

aplodi administrasyon li a nan premye etap konplè ak nesesè nan direksyon refòm règlemantasyon 

dramatik.” 

 

Kathy Wylde, Prezidan Patenarya pou vil New York, te deklare, “Refòm reglemantasyon se yon gwo 

priyorite pou biznis New York yo e aksyon sa yo reprezante yon lòt etap pwogrè enpòtan pa 

administrasyon Cuomo nan amelyore konpetitivite nou ak ankouraje kreyasyon travay.” 

 

Garry Douglas, Prezidan Chanm Komès North Country, te deklare, “Nou remèsye Gouvènè Cuomo paske 

li travay avèk kominote anplwayè yo nan eta pou pote chanjman nan règlemantasyon ak refòm yo, yon 

kantite ladan yo soti apati reyinyon ak tab wonn biwo Gouvènè a te òganize avèk chanm komès nou an 

ansanm avèk lòt. Espere, aksyon sa yo pral enspire lejislati eta pou l atake plis refòm bon sans nan 

sesyon 2015 lan sa ki egzije apwobasyon yo.” 

 

Brian Sampson, Prezidan of Associated Builders & Contractors, te deklare, “Pandan dènye ane ki sot 

pase yo nou te pwente plizyè règlemantasyon anplwayè ki kapab e ki dwe rezoud. Gouvènè a ansanm 

avèk ekip li a te tande e yo te avanse refòm sansib ki pral ede soulaje chaj sou anplwayè New York yo. Sa 

a se yon etap pozitif pou pi devan e se youn nou espere lejislati a pral swiv pandan sesyon lejislatif kap 

vini yo.” 

 

Matthew Cohen, Vis Prezidan Afè Gouvènman pou Asosyasyon Long Island te deklare, “Règleman repete 

ak initil ak politik administratif te rann li difisil pou biznis yo reyisi nan Eta sa a e konsa nou bat bravo 

pou Gouvènè Cuomo paske li dirije ajans yo pou adopte refòm siyifikatif ki pral benefisye kominote 

biznis lan.” 

 

Marsha Gordon, Prezidan ak PDG Konsèy Biznis Westchester, te deklare, “Gouvènè Cuomo merite 

aplodisman paske li te tande preyokipasyon kominote biznis lan e li te abòde yo komsadwa. Pandan 

plizyè ane, nou te tande nan bouch manm yo osijè règlemantasyon ak fado administratif pou fè biznis 

nan New York. Jan li parèt nan rapò sa a, Eta New York ap retire obstak pou biznis yo reyisi nan Eta sa a.”  

 

Greg Biryla, Direktè Egzekitif Unshackle Upstate, te deklare, “Kwasans ak devlopman ekonomik nan Eta 

New York te gen obstak pandan plizyè deseni akoz yon pwosesis règ ak règlemantasyon konplike ki pa 

gen okenn objektif bon sans nan ekonomi jodia. Kominote biznis nan nò eta kontan pou l wè Gouvènè 

Cuomo mete fen nan yon seri refòm ak anilasyon e sa fèmen 200 règleman kontrent eta pou rann li pi 

fasil pou biznis ki egziste deja yo reyisi nan eta New York ak pi atiran pou biznis yo lokalize isit la. Refòm 

règlemantasyon konplè ta dwe yon priyorite pou Albany nan 2015 e sa a se yon kòmansman enpòtan.” 

 

Prezidan Devlopman Empire State, PDG & Komisyonè Kenneth Adams te deklare, “Depi Gouvènè Cuomo 

te antre nan administrasyon an, se te objektif li pou asire ke ajan eta yo konsantre sou idantifye ak 

simonte obstak administratif, règlemantasyon ak lòt obstak biwokratik a kwasans ekonomik e refòm sa 

yo ap rann li pi fasil pou fè biznis nan chak kominote toupatou nan Eta.” 

 

Alphonso B. David, Sekretè Adjwen ak Konseye pou Dwa Sivil te deklare, “Gouvènè Cuomo te abilite 

lidèchip ajans eta yo avèk kapasite pou fè detèminasyon politik enpòtan ki pral gen yon enpak pozitif 

dirab, sou biznis Eta New York yo, fanmi ak ekonomi nou an. Ansanm, refòm sa yo bay antreprenè yo 

kap dirije nenpòt endistri; keseswa li se agrikilti, konstriksyon oswa enfòmasyon teknoloji, zouti ki 

nesesè pou kòmanse, grandi ak kenbe yon biznis.” 

 

Kantite travay sektè prive Eta New York la plis pase 7.6 milyon dola, pandan toutan. Depi kòmansman 

adminstrasyon Gouvènè Cuomo, ekonomi Eta te ajoute 506,100 travay sektè prive e li te eksperimante 

kwasans anplwa nan 40 sou 47 mwa ki sot pase yo. 

 

Wap jwenn yon lis resous pou fè biznis nan Eta New York ki disponib sou entènèt nan: 

www.TheNewNY.com. 

